
ግደ ቃል ኣምላኽ ኣብ ምንቕቓሕ

ኣብ ምንቅስቓስ ጴንጠቆስጣውያን ካብቲ ንቃል ዝህልወና ሚዛን ንልምምዳት ዝህልወና ስፍራን ክብርን ይዛዙ። እምነትና ኣብቲ ቃል ኣምላኽ ዘይኮነስ ኣብ ተሞክሮ እተሰረተ ዝኸበደ ሚዛን ክንህቦ ኢና እንርኣ። መዓቀኒ ዝዓበየ ኣማኒ ኮይኑ ዝስምዓና ስምዒታቱ ብዝተፈላለየ ዝገልጽ ወይውን ብመንፈሳዊ ህያባት ዝንቃሳቐስ እዩ። ኣምላኽ ምሳና ምህላዉ ካብ ቃል ኣምላኽ ዝበለና ስምዒታትና ዝብለና ሃሰስ ክንብል ይቐለና።ሐቀኛ ውልቃዊ ምንቕቓሕ እዚ ተገልቢጡ ኣብ ብርሃንን ምግላጻት እቲ ቓልን እተሞርኮሰ እምነት ክዕብልል ይርኣ። 

ምንቕቓሕ ብውልቅኻ እዩ ዝጅምር ከምዝበልናዮ ሓደ ኣማኒ ካብቶም ተናቓቒሑ ዘብልዎ ረቛሕታት ሐደ ንቓል ኣምላኽ ንምጽናዕ ውሽጡ ሃረምረም ክብል ክንርእዮ ኸሎና እዩ። ክምህረሉ ክሰብከሉ ወይውን ክምዕደሉ ዘይኮነስ ምዕባይ ብእኡ እዩ ዝርከብ ዝብል ሃቐና ሒዙ ክተግህ ማለተይ እዩ። ኣብ መራኸቢ መድረኻት ዝልቀቑ ስብከታት ካብ ኮንፈረንስ ናብ ኮንፈረንስ እናኾብለለ ዝእክቦ ስምዒታትካ ኣለዓዒሉ ሽዓን ንሽዓ ብዝሃልኽን ብዝሃፍፍን ፍልጠት ዘይኮነስ ብውልቁ ኣብ ትሕቲ እግሪ ጎይታ ክመሃር ክንቅሕ ከሎ ማለተይ እየ። ኣብ ውሰነታትን ስጉምትታትን መነባብርኡ ንቓል ኣምላኽ ዝህቦ ቦታን ክብርን ወሳንነት ተንጸባሪቑ ክርኣ ከሎ ኣብ ምንቕቓሕ ኣትዩ ኣሎ ክትብል ይክኣል። ጎይታ“ ነዚ ነገረይ ሰሚዑ ዝገብሮ ኹሉ ቤቱ ኣብ ከውሒ ዝሰረተ ሰብኣይ ይመስል“ (ማቴ.7፡24)ዝበሎ ምትግባር ምንቕቓሕ’ዩ። 

ብግልኻ በልዎ ብማሕበር ምንቕቓሕ ዘንቅዶ እግዚኣብሄር ባዕሉ ኮይኑ እዚ ንኽጥነስን ንኽውለድን ኣምላኽ እተጠቕመሉ ቃሉን መንፈሱን ከምዝኾነ ብዝተፈላለየ መልክዑ ብምድግጋም ሓቢረ ኣለኹ። ኣየናይ ከም ዘቐድም ብርግጽ ዝውስኖ መንፈስ ቅዱስ ባዕሉ እዩ። እግዚኣብሄር ባዕሉ ሃንዳሲን ኣዋሃሃድን ምንቕቓሕ ኮይኑ ብጊዜ ደረጃ ይኹን ንመን ተጠቒሙን ከም ዝገብሮን በቲ ልዑላዊ ስልጣኑ ይውስኖ። Jonathan Kuntaraf, Kathleen H. Liwijaya-Kuntaraf ኣብ God's Book of Wisdom እትብል መጽሓፎም ምልክታት እርኑብን ቅኑዕን ምንቕቓሕ (1) ምስትብሃል ህልውና እግዚኣብሄር (2) ንወንጌል ንቕሓት (3) ንቕሓት ንሓጥያት ብእኡ ኸኣ ብንስሓ ምምላስ (4) ካብቲ ብኽርስቶስ እተረኽበ ሕድገት ንሓጥያት ስምዒታት ሓርነትን ካብ ክስን ፍርድን ናጽነትን (5) ፍሉይ ርድኢት ዕዮ ጸጋ ኣምላኽ (6) ምብዛሕ ዋሕዚ እተረትዑ ሓጥኣን (7) ተዋሳእነት ማሕበር ኣምላኽ ኣብ ማሕበረሰብ ይርከብዎ ኢሎም። ወሲኾም Jonathan Kuntaraf, Kathleen H. Liwijaya-Kuntaraf “ምንቕቓሕ ኣብ መዓልቲ ምውራድ መንፈስ ቅዱስ 3000 ነፍሳት ብምድሓንን ብምጥማቕን ብምስውሳኽ ተጀሚሩ” ይብሉ። ካብ ተሞክሮና እዞም ጽሓፍቲ ከመልክትዎ ዝደለዩ ብፍላይ ኣብዚ ምንቕቓሕ ምኽንያት ዝኾነ “ቃል ኣምላኽ “ ከምዝነበረ ንኸጽንዑልና እየ ከም መወከሲ ዝጥቀመሎም ዘለኹ እምበር ሓድሽ ነገር ስለዘለዎም ኣይኮንኩን። ብስብከት ጴጥሮስ ኣብዚ ምንቕቓሕ ማእከላይን ኣውራን ግደ ከም እተጻወተ መንፈስ ቅዱስ ድማ ካብቲ ቃል ወጻኢ እተጠቕመሉ ካልእ ሜላ ከምዘይነበረ እዩ። ድሓርውን “ ዝድሕኑ ኣብ ጸጸባሕ ናብታ ማሕበር ይውስኽ ነበረ “ (ግብ.2፡47) ዝብል ምውሳኽ ቁጽሪ ምስቲ “ ብትምህርቲ ሃዋርያትን . . . ጸኒዖም ነበሩ ዝብል እተታሓሓዘ እዩ። 

እዚ ዝበልክዎ ብውልቅና እናተግበርናዮ ንህሉ ትኸውን። ቤተ ክርስትያን ኤርትራ ኣብ ደገ ምንቕቓሕ ምህላዋን ዘይምህላዋን ክንፈልጥ ግና ብደረጃ ወለዶ ኣመንቲ ኣበይ ምህላዎም ምፍላጥ ከድሊ እዩ። ብርግጽ እዚ ኣብ ላዕሊ ዝበልክዎ ጽምኣት ብደረጃ ወለዶ እናተተግበረ እንተደኣሃልዩ ግዜ ምብጻሕና በጺሑ ንምቕናዕ ዘብቅዕ ምንቕቓሕ ኣብ ኣፍ ደገና ኣሎ ክንብል ንኽእል ኢና። እንተዘየሎ ግና . . . . .

